
Cominsa ’na battaggia,
sätan bombette a-i pè;
che crii da ’ste donnette!
scciûppoîn de rïe.... pepèee!

Figgette, staeve all’occio!
attent’a-e vostre spalle....,
pum! l’ho dito? son balle,
son scherzi di monelli.

Ve pessigan e gambe
co-i bambû; ve fan frasche
con o salamm’ a-e masche....;
sorrisetti.... ai ciù belli!







Soli mi e ti

I





Mìa che seiann-a serenn-a e ciaea,

quante barchette gh’è za pe-o mâ:

vègni mae bella, vegni voentea,

tûtto mi vêuggo con ti scordâ.
O mâ o l’è carmo, sciù presto andemmo
soli mi e ti:
l’è pronta a barca, a veja e o remmo
dimme de scì!







II





Son chì che brûxio, che me consûmmo,

per ti, poeta, canto d’amô;

soli mi e ti, vegni, pestûmmo,

per ti mi vivo, m’è bello o sô.
O mâ o l’è carmo, sciù presto andemmo
soli mi e ti:
l’è pronta a barca, a veja e o remmo,
dimme de scì!

Estræto da "https://lij.wikisource.org/w/index.php?title=Pagina:Noberasco.Antologia.1930.pdf/118&oldid=45491"

